
	1.ՀՀ ֆինանսների նախարարություն
	19.08.2022թ.

	
	01/9-1/17300-2024

	[bookmark: _Hlk161237525]Ձեր 01.08.2024թ. N ԳՍ//24343-2024 գրությամբ ներկայացված «Տարածք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ սեփականություն հանդիսացող «Երևանի Խ․Դաշտենցի անվան հ․114 ավագ դպրոց» ՊՈԱԿ-ին անհատույց օգտագործման իրավունքով ամրացված Երևան,  Հանրապետության փողոց 73 հասցեում գտնվող 19,097,555.15 դրամ սկզբնական արժեքով 1803․4 քառ․ մետր մակերեսով երկրորդ մասնաշենքը հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ վարչապետի աշխատակազմին, հայտնում ենք, որ սկզբունքային առարկություններ չունենք:
Միաժամանակ առաջարկում ենք Նախագծին կից ներկայացված հիմնավորման մեջ բացահայտել ՀՀ վարչապետի աշխատակազմին ամրացվող տարածքի հետագա օգտագործման նպատակը, ինչպես նաև վերջինիս պահպանման ծախսերի և ֆինանսավորման աղբյուրների վերաբերյալ տեղեկատվությունը:

	Ընդունվել է, հիմնավորումը լրամշակվել է:   


	
2. ՀՀ կադաստրի կոմիտե
	
09․08․2024թ․

	
	ՍԹ/12750-2024

	   Ի պատասխան ՀՀ տարածքային կառավարման և ենթակառուցվածքների նախարարության 2024 թվականի օգոստոսի 1-ի N ԳՍ//24343-2024 գրության՝ «Տարածք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետից հանել ««Երևանի Խ. Դաշտենցի անվան հ. 114 ավագ դպրոց» պետական ոչ առևտրային կազմակերպությանն (այսուհետ՝ Կազմակերպություն) անհատույց օգտագործման իրավունքով ամրացված» բառերը, հաշվի առնելով այն հանգամանքը, որ 2012 թվականի դեկտեմբերի 26-ի «Ոչ բնակելի տարածքի անհատույց օգտագործման թիվ 129/0012 պայմանագրում փոփոխություն կատարելու մասին» համաձայնագրի համաձայն՝ Երևան, Կենտրոն, Հանրապետության փողոց, 73 հասցեում գտնվող երկրորդ մասնաշենքն անհատույց օգտագործման իրավունքով ոչ ամբողջությամբ է տրամադրվել «Երևանի Խ. Դաշտենցի անվան հ. 114 ավագ դպրոց» պետական ոչ առևտրային կազմակերպությանը:
   Հաշվի առնելով, որ Նախագծին կից ներկայացված Կազմակերպության 2-րդ մասնաշենքի հարկերի հատակագծերում նշված տարածքների մակերեսների հանրագումարը չի համապատասխանում Նախագծի 1-ին կետում նշված անշարժ գույքի մակերեսի չափին՝ առաջարկում ենք ճշգրտել ամրացվող տարածքի մակերեսը

	Ընդունվել է մասնակի:
Նախագծի 1-ի կետը խմբագրվել է:
Միաժամանակ հաշվի առնելով, որ համաձայն պետական գույքի հաշվառման համակարգում առկա տվյալների՝ Երևան, Կենտրոն, Հանրապետության փողոց, 73 հասցեում գտնվող անշարժ գույքի սեփականության իրավունքի գրանցման վկայականի շինությունների հատակագիծը բաժնում նշված 2-րդ մասնաշենքի հարկերի հանրագումարը կազմում է 1803,4քմ, հետևաբար գտնում ենք, որ չափագրման անհրաժեշտություն չկա։


	3. ՀՀ կրթության, գիտության, մշակույթի և սպորտի նախարարություն
	27.04.2023թ.

	
	01/20.1/10120-2023

	     Հայաստանի Հանրապետության կրթության, գիտության, մշակույթի և սպորտի նախարարությունը քննարկել է «Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը և հաշվի առնելով այն փաստը, որ «Երևանի Խ. Դաշտենցի անվան թիվ 114 ավագ դպրոց» պետական ոչ առևտրային կազմակերպությունն իր ուսումնական գործընթացն իրականացնում է գերծանրաբեռնված՝ սովորողների ներկայիս թվին չի բավարարում համապատասխանաբար բաշխված դասասենյակների քանակը, ինչպես նաև մինչև 2026 թվականը հանրակրթության նոր չափորոշիչների ամբողջական ներդրմամբ պայմանավորված դասարանների ձևավորման կարգի փոփոխությունների համաձայն  նախատեսվում է դասարաններում սովորողների թվի նվազեցում, ինչպես նաև ավագ դպրոցներում Հանրակրթության պետական նոր չափորոշչի ներդրումը ենթադրում է անհատականացված ուսուցում, ինչի արդյունքում կավելանա լրացուցիչ դասասենյակների միաժամանակյա օգտագործման անհրաժեշտությունը՝ նախատեսվում է ուսումնական գործընթաց իրականացնել նաև հարակից մասնաշենքում։
Ելնելով վերոգրյալից՝ խնդրում ենք շրջանառությունից հանել  «Տարածք հետ վերցնելու և ամրացնելու մասին» Հայաստանի Հանրապետության կառավարության որոշման   նախագիծը։              

	Չի ընդունվել, քանի որ Կոմիտեի կողմից իրականացված մշտադիտարկման արդյուն քում արձանագրվել է, որ «Երևանի Խ. Դաշտենցի անվան թիվ 114 ավագ դպրոց» պետական ոչ առևտրային կազմակերպության կողմից մասնաշենքը փաստացի չի օգտագործվում։
Հաշվի առնելով վերոգրյալը առաջարկվում է հարցը քննարկել Նախարարական
կոմիտեի նիստում:








